
	1.Хуулийн төслийн 23 дугаар зүйлийн 23.1.4-т үйлдвэрлэлийн осол, аюултай тохиолдлыг судлан бүртгэх дүрэм батлах эрх олгосон зохицуулалтыг тусгажээ.
Монгол Улсын Үндсэн хуулийн Хорьдугаар зүйлд “Монгол Улсын Их Хурал бол төрийн эрх барих дээд байгууллага мөн бөгөөд хууль тогтоох эрх мэдлийг гагцхүү Улсын Их Хуралд хадгална” гэж заасан.
Үндсэн хуулийн дээрх хэм хэмжээнд нийцүүлэн Засгийн газраас шинээр боловсруулж байгаа хуулийн төсөлд холбогдох харилцааг бүрэн тусгах, хуулиас доогуур эрэмбийн актаар зарим харилцааг зохицуулахыг хязгаарлах чиглэлийг баримтлан ажиллаж байна. 
[bookmark: _Hlk216637423]Засгийн газрын 2025 оны 12 дугаар сарын 17-ны өдрийн 206 дугаар тогтоолоор захиргааны хэм хэмжээний актыг хууль тогтоомжид нийцүүлэх, Захиргааны ерөнхий хууль, Хууль тогтоомжийн тухай хууль, Зөвшөөрлийн тухай хуулийн хэрэгжилтийг хангах болон авлига, ашиг сонирхлын зөрчил үүсэх нөхцөл боломжийг арилгах, бизнесийн үйл ажиллагаанд тавигдах зөвшөөрөл, бүртгэлийн ачааллыг хөнгөвчлөх, хуулиар тогтоосон хязгаарлалтаас гадуур хүний эрх, эрх чөлөөг хязгаарласан, зөвшөөрөл олгох, сунгах, түдгэлзүүлэх, сэргээх, хүчингүй болгох харилцааг зохицуулсан дүрэм, журам, тэдгээрийн холбогдох зохицуулалтыг хүчингүй болгох, өөрчлөхийг Засгийн газрын гишүүдэд үүрэг болгосон.  
Иймд  дээрх дүрэмд хамаарах харилцааг хуулийн төсөлд тусгах;
	Саналыг тусгав. 
Үйлдвэрлэлийн осол, аюултай тохиолдлыг судлан бүртгэх дүрмээр зохицуулах харилцааг хуулийн төсөлд тусгасан. 


	
	
	2.Хуулийн төслийн 47 дугаар зүйлийн 47.6-д “Хөдөлмөрийн эрүүл мэндийн тандалт, мэргэжлээс шалтгаалсан өвчний жагсаалт болон бүртгэх, мэдээлэх журмыг хөдөлмөрийн болон эрүүл мэндийн асуудал эрхэлсэн Засгийн газрын гишүүн хамтран батална.” гэж тусгасан байна.
Хууль тогтоомжийн тухай хуулийн 271 дугаар зүйлийн 271.1.-д хуулийн төсөлд захиргааны хэм хэмжээний акт батлах эрх олгосон зохицуулалт тусгахдаа хуулийн тодорхой зүйл, хэсэг, заалтыг хэрэгжүүлэхэд чиглэсэн байх,  тухайн хуулийн зорилго, зорилт, үйлчлэх хүрээнд нийцсэн байх, захиргааны хэм хэмжээний акт батлахад баримтлах тухайлсан зарчмыг тодорхойлсон байх, зорилго, зохицуулах харилцааны хүрээг тодорхой тусгасан байх, захиргааны хэм хэмжээний акт батлах байгууллага, албан тушаалтныг тодорхойлсон, тухайн этгээдийн хуульд заасан чиг үүрэгт хамааралтай байх, хуулиар тогтоосон иргэн, хуулийн этгээдийн эрх зүйн байдлыг дордуулаагүй байх зэрэг шаардлагыг хангасан байх шаардлагатай байна.
Иймд дээрх эрх олгосон зохицуулалтыг Хууль тогтоомжийн тухай хуулийн 271 дугаар зүйлийн 271.1.1-д хуулийн тодорхой зүйл, хэсэг, заалтыг хэрэгжүүлэхэд чиглэсэн байх, 271.1.3-т захиргааны хэм хэмжээний акт батлахад баримтлах тухайлсан зарчмыг тодорхойлсон байх гэсэн шаардлагад нийцүүлэн өөрчлөн найруулах. Жишээ нь: Хөдөлмөрийн эрүүл мэндийн тандалт, мэргэжлээс шалтгаалсан өвчний жагсаалтыг батлах болон бүртгэх, мэдээлэхэд баримтлах зарчим, жагсаалтыг баталснаар хуулийн аль зүйл, хэсэг, заалтыг хэрэгжүүлэхэд чиглэж байгаа талаар тус тус тусгах;
	Саналыг тусгав. 
“Хөдөлмөрийн эрүүл мэндийн тандалт, мэргэжлээс шалтгаалсан өвчний жагсаалт болон бүртгэх, мэдээлэх журам” нь хуулийн төслийн  47 дугаар зүйл, 55 дугаар зүйлийг хэрэгжүүлэхэд чиглэгдсэн. Мөн Хууль тогтоомжийн тухай хуулийн 271 дугаар зүйлийн 271.1-д заасан шаардлагыг хангасан. 


	
	
	3.Хууль тогтоомжийн тухай хуулийн 28 дугаар зүйлийн 28.1.1-д заасан хуулийн төслийн гарчиг, бүтцийн товьёгийг ирүүлээгүй байх тул тус хуулийн төслийн бүрдүүлбэрт хавсаргах шаардлагатай байна.





	Саналыг тусгав. 
Хуулийн төслийн гарчиг, бүтцийн товьёг хийж хуулийн төслийн бүрдүүлбэрт хавсаргав.

	Хөдөлмөрийн аюулгүй байдал, эрүүл ахуйн тухай хуулийн шинэчилсэн найруулгын  төсөлд дараах саналыг тусгасны үндсэн дээр Хууль тогтоомжийн тухай хуулийн 20 дугаар зүйлийн 20.7 дахь хэсэгт заасныг үндэслэн  Засгийн газрын хуралдаанаар хэлэлцүүлэх зөвшөөрөл олгож байна. 

